
a) A adecuación dos obxectivos xerais das etapas ao contexto do centro

Os obxectivos da etapa de Educación Infantil, atópanse recollidos no DECRETO 150/2022, do 8 de setembro, polo que
se establece a ordenación e o currículo da educación infantil na Comunidade Autónoma de Galicia. Baseándonos no
contexto do noso centro buscamos o mellor xeito de fomentar a consecución de todos eles.
Dende a proposta académica diaria foméntase o coñecemento do propio corpo e o dos demáis, o respecto polas
diferenzas e a progresiva autonomía nas súas actividades habituais.
A intelixencia emocional e afectiva, está presente no noso día a día, traballando na xestión emocional, creando un
entorno emocionalmente intelixente, onde a relación coas demais persoas se basea na igualdade. Un entorno no que
se promove o uso da empatía e a resolución pacífica de conflitos, evitando calquera tipo de violencia.
Dende o acercamento da escola ao barrio, o alumnado explora a súa contorna familiar, natural e social.
O traballo globalizado nesta etapa, permite que as habilidades comunicativas estén presentes en todo momento, e
que se promova o acercamento as habilidades lóxico-matemáticas, a lectura e a escritura.
A  través  de  actividades  concretas,  charlas,  celebracións,  e  proxectos,  presentamos  e  e  investigamos  nas
singularidades culturais, lingüísticas, físicas e sociais de Galicia, poñendo de relevancia as mulleres e homes que
realizaron achegas importantes á cultura e á sociedade galegas.
Os obxectivos da etapa de Educación Primaria, están recollidos no  DECRETO 155/2022, do 15 de setembro, polo que
se establecen a ordenación e o currículo da educación primaria na Comunidade Autónoma de Galicia.
O traballo en valores, o cumprimento de forma empática das normas de convivencia, así coma a preparación para o
exercicio activo da cidadanía e o respecto dos dereitos humanos, forma parte do noso día a día no centro educativo.
Dende a proposta académica búscase desenvolver hábitos de traballo individual  e de equipo,  de esforzo e de
responsabilidade no estudo, sentido crítico, iniciativa persoal, curiosidade, interese e creatividade na aprendizaxe, e
espírito emprendedor.
Fomentamos un entorno no que se respecten as diferentes culturas e as diferenzas entre as persoas, a igualdade de
dereitos e oportunidades de homes e mulleres e a non discriminación de persoas por motivos de etnia, orientación ou
identidade sexual,  relixión ou crenzas, discapacidade ou outras condicións.  Buscando a resolución pacífica de
conflitos e a prevención da violencia.
A través da proposta académica fomentase o coñecemento e o uso apropiado da lingua galega e a lingua castelá,
hábitos de lectura, a adquisición na lingua estranxeira, dunha competencia comunicativa básica, o desenvolvemento
das competencias matemáticas básicas e o iniciarse na resolución de problemas, así como ser capaces de aplicalo ás
situacións da súa vida cotiá. Coñecer os aspectos fundamentais das ciencias da natureza, as ciencias sociais, a
xeografía, a historia e a cultura, desenvolver as competencias tecnolóxicas básicas e iniciarse na súa utilización para
a aprendizaxe, a utilización de representacións e expresións artísticas e a iniciación na construción de propostas
visuais e audiovisuais.
Sempre temos presente no noso traballo e nas nosas propostas a importancia da saúde, da aceptación do propio
corpo e o  das outras  persoas,  o  respecto das diferenzas.  O deporte e  a  alimentación,  así  coma a intelixencia
emocional, son grandes medios para favorecer o desenvolvemento persoal e social.
A  través  de  actividades  concretas,  charlas,  celebracións,  e  proxectos,  presentamos  e  e  investigamos  nas
singularidades culturais, lingüísticas, físicas e sociais de Galicia, poñendo de relevancia as mulleres e homes que
realizaron achegas importantes á cultura e á sociedade galegas.

b) A contribución á adquisición das competencias clave

Todos coñecemos a importancia da adquisición das competencias clave para o desenvolvemento na vida. Dende o
noso  centro  educativo,  contribuimos  á  adquisición  das  competencias  clave  empregando  e  fomentando  unha
metodoloxía didáctica que sea fundamentalmente comunicativa, inclusiva, activa e participativa, e dirixida ao logro
dos obxectivos e das competencias clave.
Neste sentido, prestamos atención ao desenvolvemento de metodoloxías que permitan integrar os elementos do
currículo mediante o deseño de tarefas e actividades relacionadas coa resolución de problemas en contextos da vida
real,  achegando  o  noso  entorno  a  aprendizaxe  do  noso  alumnado.  Proporcionando  distintas  experiencias  e
aprendizaxes, tendo en conta os diferentes ritmos e preferencias de aprendizaxe, favorecendo a capacidade de
aprender por si mesmos, fomentando o traballo colaborativo e en equipo, e potenciando a aprendizaxe significativa
que promova a autonomía e a reflexión.
Adicamos tempo da xornada lectiva para realizar proxectos significativos para o alumnado e á resolución colaborativa
de problemas, reforzando a autoestima, a autonomía, a reflexión e a responsabilidade. Tentando deseñar actividades
que permitan avanzar en máis dunha competencia ao mesmo tempo, e que posibiliten a mellor atención á

diversidade.
Co fin de fomentar a comunicación, así como o hábito e o dominio da lectura, incorporamos un tempo diario de
lectura e práctica da oratoria.
Coma centro plurilingüe, impartimos de maneira integrada no currículo todas as linguas da nosa oferta educativa, co
fin  de  favorecer  que todos  os  coñecementos  e  as  experiencias  lingüísticas  do  noso   alumnado contribúan ao
desenvolvemento da súa competencia comunicativa plurilingüe.
O centro fomenta un uso seguro, saudable, crítico e responsable das tecnoloxías dixitais para o aprendizaxe, o
traballo e a participación coa sociedade.
Buscamos por parte do noso alumnado unha comprensión do mundo empregando tanto métodos científicos, un
pensamento  matemático,  así  coma o  uso  da  tecnoloxía,  para  transformar  o  entorno  de  xeito  comprometido,
responsable e sosteñible.
Fomentamos o autocoñecemento, a aceptación dun mesmo, promovendo o crecemento persoal, a xestión do tempo e
da información, colabondo cos outros de xeito construtivo, mantendo a resiliencia, e a capacidade de facer frente a
incertidume, así como a adaptación aos cambios. Contribuindo ao benestar físico, mental e emocional propio e dos
demáis.
Incentivamos que o noso alumnado exerza unha cidadanía responsable, participando plenamente na vida social e
cívica. Mostrando o alumnado os conceptos e as estruturas sociais, económicas, xurídicas e políticas, así como a
sostenibilidade e os acontecementos mundiais.
A comunidade educativa fomenta o desenvolvemento dun enfoque vital dirixido a actuar sobre oportunidades e
ideas, aportar estratexias para detectar necesidades e oportunidades, tomar a iniciativa, planificar e xestionar
proxectos. Así coma proporcionar o coñecemento de distintas culturas e expresións locais, nacionais, rexionais,
internacionais; valorando o patrimonio cultural, as distintas manifestacións culturais e aportando unha actitude
positiva e de curiosidade polo mundo.
 

c) Os criterios para desenvolver os principios pedagóxicos e incorporar os elementos
transversais

Os  criterios  que  empregamos  para  desenvolver  os  principios  pedagóxicos  do  noso  centro  son  aqueles  que
permítennos levar a cabo a consecución dunha pedagoxía baseada na cultura da inclusión, de atención á diversidade,
da coordinación, participación,  colaboración, tecnolóxica, da innovación, da relación co contorno e coas institucións.
A importancia da pedagoxía da comunidade de aprendizaxe,  coa que fomentamos a participación de todos os
membros da comunidade, tanto da educativa como do propio barrio ao que pertence o centro, na formación dos
alumnos e na vida do centro. Esta pedagoxía, basease na comunicación, na creación de expectativas positivas nos
alumnos e na aportación comunitaria ao proceso de ensinanza-aprendizaxe e ao propio centro. Fomentando as
familias a escola, a través de diversos proxectos prantexados dende o propio centro ou dende ás propias familias.
Proporcionando a posibilidade de saír ao barrio, implicándonos coa comunidade na que nos atopamos, colaborando
con ela.
Buscando una pedagoxía da convivencia, de inclusión, que afunde as súas raíces no humanismo, nas correntes
pedagóxicas progresistas e da liberación e que pretende crear individuos libres, honestos e críticos, considerando aos
alumnos o centro do proceso educativo e preparándoos para o traballo colectivo, a cooperación e a convivencia
democrática.  Pedagoxía que se preocupa tamén das emocións,  considerando a empatía  e a autoestima como
ferramentas fundamentais para a convivencia e a inclusión.
Pedagoxía do pensamento crítico e a reflexión, dende a que se fomente no alumnado un pensamento libre e crítico,
pero con argumentos firmes e rigurosos. Un pensamento que cuestione a realidade e a información, especialmente
nesta era da comunicación inmediata e sen filtros que se transmite a través das novas tecnoloxías da información e a
comunicación.
Pedagoxía da intelixencia emocional, do recoñecemento, propio e alleo, e a adecuada xestión das emocións. Creando
un entorno emocionalmente intelixente onde o crecemento interior dos alumnos e alumnas sexa paralelo ao seu
desenvolvemento intelectual, potenciando as actitudes positivas, a toma de decisións responsables, a empatía, o seu
coñecemento e comprensión cara a diversidade e a inclusión, e as habilidades de interacción, como único xeito de
capacitar ás persoas para afrontar os retos que lles plantexa a vida cotiá.
Pedagoxía activa, na que a motivación do alumnado, o seu interese por aprender, a natural curiosidade infantil e a
alegría por descubrir deben ser os ingredientes principais da nosa escola. Ao mesmo tempo, a experimentación e a
vivenciación das aprendizaxes, para que o alumnado desenvolva capacidades.
Una pedagoxía que busca unha educación de calidade, equidade e de cohesión social, asegurando o benestar de
todos os membros da nosa comunidade educativa, reducindo ás disparidades e evitando a marxinación.

d) Os criterios de carácter xeral sobre a metodoloxía

Os criterios  xerais  nos  que  se  baseará a  elección  e  implementación  de  metodoloxías  didácticas por  parte  do
profesorado dos diferentes ciclos e etapas serán os seguintes:
-  As  metodoloxías  que  se  utilicen  deberán  promover  a  funcionalidade,  basearse  no  contexto  do  alumnado
e utilizar elementos  do  seu  entorno,  evitando  memorizacións  carentes  de  significación e  adquirindo  así unha
capacidade  de  motivación  intrínseca que  permita posteriormente  acercarse  a  coñecementos  máis  globais  e
abstractos.
- A significatividade deberá estar presente sempre na práctica docente, de xeito que as novas aprendizaxes enlacen
con coñecementos xa adquiridos. Buscaranse sempre contidos con significatividade psicolóxica (adaptados ao estadio
de  desenvolvemento  do  neno/a)  e  signifcatividade  lóxica  (que  permitan  o  avance  do  alumno/a  no  seu
desenvolvemento cognitivo persoal, e así fomenten unha actitude favorable cara a aprendizaxe).
-Potenciarase unha práctica docente que favoreza a socialización e a comunicación, xa que a aprendizaxe vese
favorecida enormemente pola interacción social, a imitación e o esforzo. Por todo isto promoverase a participación
activa do alumnado e na medida que sexa posible o establecemento de normas de acordo con eles,  o  ensino
titorizado por alumnos/as e o traballo en grupo.
-Aprendizaxe activa : o docente non dará os contidos acabados senón que establecerá unha meta e lles dará aos
alumnos as axudas precisas para acadala. A aprendizaxe producirase a través da actividade do alumno. O mestre
dalle as ferramentas e ensinalle a utlizalas, así formaremos persoas proactivas, autónomas e coa capacidade de
aprender a aprender ao longo de toda a súa vida. 
-  Combinación  de métodos  didácticos:   É a  ferramenta  clave  para  poder  atender  a  toda  á  diversidade  de
personalidades, estilos e ritmos de aprendizaxe, motivacións, intereses e demáis características que imos atopar nas
nosas aulas. As propostas didácticas deben incorporar a reflexión e a análise do que acontece e a creación de
estratexias para facilitar a transferencia de coñecementos a outras situacións.
- Implementaranse tamén didácticas que promovan o autoaprendizaxe, favorecendo a autonomía dos alumnos/as, o
cal lles facilita medios para se desenvolver na vida. Exercitaranse fórmulas que fomenten a capacidade de reflexión,
a adquisición de hábitos e técnicas de traballo intelectual e a análise dos procesos de aprendizaxe conxuntamente
cos alumnos/as.
-  Metodoloxías  que  contemplen  na  medida  do  posible  unha  ensinanza  individualizada que  se  adapte aos
coñecementos que posúe cada estudante enfocándose nas súas fortalezas e ao mesmo tempo obligándolle a traballar
nas súas dificultades.
- Utilización xeneralizada da aprendizaxe cooperativa, que partindo da organización da clase en pequenos grupos
mixtos e heteroxéneos, os alumnos/as poidan traballar conxuntamente de forma coordinada entre sí para resolver
tareas académicas e profundizar na súa propia aprendizaxe. Esta situación de aprendizaxe basease nas premisas de
que os obxectivos dos participantes están estreitamente vinculados, de tal xeito que cada un deles só pode acadar os
seus obxectivos se os demais consiguen acadar os seus, de valorar o potencial educativo das relacións interpersoais
existentes en cualquera grupo e de considerar os valores de socialización e integración como eficazmente educativos.
En Educación Infantil incidirase ,ademais de nos anteriores, nos seguintes criterios metodolóxicos específicos:
-  Globalización,  entendida  como estímulo  para  o  desenvolvemento  de  todas  as  capacidades  dos  alumnos/as.
Partiremos dos seus intereses, para favorecer a súa motivación, e así poder construír aprendizaxes significativos que
lles permitan unha visión máis completa da realidade.
Aprendizaxe lúdico: Unha das principais fontes de actividade nestas idades é o xogo. É necesario dotar de carácter
lúdico calquera actividade que vaiamos realizar para o que se debe evitar a división entre xogo e traballo xa que o
xogo  é  o  traballo  dos  nenos  e  das  nenas.  É  a  actividade  principal  que  realizan,  favorece  a  elaboración  e  o
desenvolvemento das estruturas  do coñecemento.  O xogo é o  vehículo  que utilizan para se relacionar e  para
aprender da realidade que os rodea.  Así mesmo, cómpre potenciar o xogo autónomo, tanto o individual coma o
realizado en equipo, favorecendo así a seguridade afectiva e emocional e a integración dos nenos e das nenas entre
si  e  cos  adultos.  Non  hai  que  esquecer  que  a  interacción  con  outros  nenos  e  con  outras  nenas  constitúe  un
importante recurso metodolóxico que os axuda no seu proceso social, afectivo e intelectual. Neste sentido, a escola
debe ofrecer espazos e materiais que axuden a crear un ambiente de xogo estimulante e que teña en conta as
necesidades do alumnado.
Valoración constante da participación, o compañeirismo, a axuda e o respecto cara aos demais, de tal forma que o
neno e a nena se sintan inclinados a repetir eses comportamentos que lles proporcionan gratificacións afectivas e a
superar o egocentrismo propio desta idade; así desenvolverán a súa capacidade de relación, a súa autonomía e a súa
independencia.

e) Os criterios de carácter xeral sobre os materiais e recursos didácticos

Dentro dos recursos que podemos empregar podemos categorizalos en:
-          recursos metodolóxicos: referidos ás técnicas, agrupamentos, uso do espazo e do tempo etc.
-           recursos ambientais: que vinculan os contidos á contorna próxima.
-           recursos materiais: que comprenden tanto os materiais estritamente curriculares, como calquera outro medio
útil non creado necesariamente para o ámbito docente como, por exemplo, materiais non convencionais, tomados da
vida cotiá, construídos polo propio alumnado etc.
En educación infantil,  os materiais que se utilicen deben responden os intereses e necesidades dos nenos e as
nenas. Iranse variando segundo as actividades que se realicen, adaptándoos aos recunchos, talleres e proxectos.
Ao elixir os materiais para Educación Infantil terase en conta:
• Que sexan adecuados ao momento evolutivo dos nenos e as nenas.
• Que sexan atractivos.
• Que fomenten actitudes de cooperación, comunicación e eviten a discriminación sexista.
• Os materiais educativos deben ser resistentes e garantir unha durabilidade a longo prazo.
• O tamaño será adecuado e permitirá a fácil manipulación.
 • Respectarán as normas de seguridade da Comunidade Europea.
• Serán de fácil manexo ao manipulalos e identificalos .
 
En educación primaria, a selección dos materiais e recursos responde a criterios que teñen en conta o contexto
educativo, as características do alumnado e  que  sirvan para levar a cabo a práctica educativa para a que foron
seleccionados.
A hora de seleccionar recursos e materias buscamos que cumplan coas seguintes funciones básicas:
-          A innovadora: cada novo tipo de medio expón un novo tipo de interacción suxeito-aprendizaxe.
-          Motivadora: que achegue a aprendizaxe á vida cotiá.
-          Estructuradora da realidade: traduce a realidade con máis plasticidade e realismo que a palabra.
-          Operativa: que potencie a acción instructiva.
-          Formativa global: vinculada ao mundo de valores educativos promotores de actitudes positivas e creadoras
Como criterios fundamentais deben ter coherencia co proxecto curricular,   non ser discriminatorios, permitir o uso
comunitario dos mesmos, evitar o malgaste innecesario e a degradación do medio ambiente, que sexan adecuados
para o alumnado, a programación e o contexto, que exista unha diversidade de selección e uso dos materiais.
 

f) Os criterios de oferta educativa, itinerarios e optatividade, de ser o caso

Non se contemplan para as etapas que imparte o centro.

g) Os criterios para o deseño das actividades complementarias

Tal e como se recolle no Proxecto Educativo do centro, as actividades complementarias son un elemento fundamental
no proceso educativo se queremos acadar un desenvolvemento integral, holístico e eficaz da formación do alumnado.
Os criterios que seguirá o centro para a selección, deseño e implementación das actividades complementarias será o
seguinte:
1º Que  o  contido  e  obxectivos  de  ditas  actividades  se  adapten  aos  fins  educativos  do  centro  recollidos  no
noso Proxecto Educativo.
2º Que sexan actividades que colaboren na promoción e realización dos Obxectivos da Axenda 2030 da ONU para o

Desenvolvemento Sustentable. 
3º Que integren aprendizaxes formais, non formais e informais.
4º Que integren diversos coñecementos, destrezas e habilidades e permitan acceder ao maior número posible de
manifestacións e coñecementos artísticos, culturais, científicos, medioambientais, cívicos, deportivos e lúdicos, con
especial incidencia en aqueles que non sexan frecuentes e habituais na vida escolar, fomentando e valorando así as
diversas intelixencias, a excelencia educativa, a tolerancia, a curiosidade e a apertura mental.
5º Que permitan, na medida do posible, a integración interxeneracional e a participación das familias, dándolle tamén
especial  importancia á presencia nas actividades do barrio no que está ubicado o colexio, cun enfoque no que
convivan o global e o local.
6º Que promovan a educación en valores.
6º Que sexan inclusivas, de xeito que ningunha circunstancia social, económica ou persoal poda ser causa de que
ningún alumno/a non participe nas mesmas, ao tempo que a súa variedade temática permita que sempre haxa
actividades de interese para todo o alumnado.
7º Que sexan un complemento idóneo aos currículos educativos das etapas que se imparten no centro e ao tempo
sexan un instrumento que colabore no desenvolvemento das Competencias Clave do alumnado.

h) Os criterios para o deseño dos plans de reforzo ou de recuperación para o alumnado que
promocione con materias, ámbitos ou módulos pendentes de cursos anteriores, de ser o caso

Naqueles casos nos que o alumnado alcance a promoción de curso con materias ou ámbitos sen superar, deberá
seguir un plan de reforzo en cada unha desas materias, destinado á súa recuperación e á súa superación.
O plan de reforzo será elaborado polo profesorado que imparte a materia que a alumna ou o alumno teñan pendente
de superar, co coñecemento do profesorado titor.
Como  criterios fundamentais para deseñar o plan de reforzo ou recuperación, buscamos que o plan se adapte ás
particularidades de cada alumna ou alumno destinatario. Tendo en conta a identidade do alumno ou alumna, as
estratexias metodolóxicas coas que mellor aprende e se motiva,  os recursos necesarios que pode precisar para
acadar a adquisición das competencias, e indicando as medidas ordinarias e/ou extraordinarias que se aplican.
Levarase a cabo un seguimento da súa aplicación e, de ser necesario, realizaránselle os axustes que proceda.
Para superar a materia pendente,  a alumna ou o alumno deberán obter avaliación positiva no plan de reforzo
correspondente.
A  alumna ou  alumno recibirá  os  apoios  necesarios  para  facilitarlle  a  recuperación  das  aprendizaxes  que  non
alcanzase o curso anterior. Algúns destes apoios son o reforzo educativo, o apoio por parte do profesorado con
dispoñibilidade horaria e, en caso de alumnado neae, apoio por parte do profesorado especialista de pedagoxía
terapéutica e/ou de audición e linguaxe.
O departamento de orientación brindará en todo momento asesoramento para a elaboración e seguimento do plan de
reforzo,  así  como para a xestión emocional,  e a autoestima, por parte do alumno ou alumna, de considerarse
necesario.

i) Os criterios para o deseño dos plans específicos de reforzo ou personalizados para o
alumnado que deba permanecer un ano máis no mesmo curso, de ser o caso

Ao finalizar  os  cursos  de segundo,  cuarto  e  sexto  da etapa de primaria,  e  como consecuencia  do proceso de
avaliación, o equipo docente adoptará a decisión sobre a promoción de cada alumna ou alumno.
Será na avaliación final onde se adopten as decisións relacionadas coa promoción, a avaliación das competencias
clave e todo aquilo que incida no proceso educativo de cada alumna ou alumno.
A titora ou o titor elaborará un informe final de ciclo, ao finalizar os cursos segundo, cuarto e sexto da etapa, no cal
se reflectirá o grao de adquisición das competencias clave de cada alumna ou alumno, e, no seu caso, as medidas
que se deben prever no ciclo ou na etapa seguinte.
O alumnado que non alcance a promoción permanecerá un ano máis no mesmo curso. A permanencia no mesmo
curso considerarase unha medida de carácter excepcional e tomarase se, tras aplicar as medidas comúns suficientes,
adecuadas e personalizadas para atender o desfasamento curricular ou as dificultades de aprendizaxe da alumna ou
do alumno, o equipo docente considera que a permanencia un ano máis no mesmo curso é a medida máis adecuada
para favorecer o seu desenvolvemento.
No caso de que unha alumna ou alumno non promocione, o equipo docente elaborará, baixo a coordinación do
profesorado titor, un plan específico de reforzo para que, durante ese curso, a alumna ou o alumno poida alcanzar o
grao de adquisición das competencias clave correspondentes, sendo atendidas e superadas as dificultades que lle
levaron á repetición. O plan específico desenvolverase ao longo de todo o curso.

Para a elaboración e o seguimento do devandito plan específico de reforzo seguirase o establecido no artigo 50 da
Orde do 8 de setembro de 2021.
En cada sesión de avaliación farase o seguimento do plan específico de reforzo e, de ser necesario, realizaránselle os
axustes que proceda. Ao final do curso, na mesma sesión de avaliación informarase sobre o seu desenvolvemento e o
seu aproveitamento.
A alumna ou alumno recibirá os apoios necesarios para facilitarle a adquisición das aprendizaxes. Algúns destes
apoios son o reforzo educativo, o apoio por parte do profesorado con dispoñibilidade horaria e, en caso de alumnado
neae, apoio por parte do profesorado especialista de pedagoxía terapéutica e/ou de audición e linguaxe.
O departamento de orientación brindará en todo momento asesoramento para a elaboración e seguimento do plan de
reforzo, así como para a xestión emocional, por parte do alumno ou alumna, de considerarse necesario.
 

j) Os criterios xerais para a avaliación, e de ser o caso, a promoción e a titulación

Características xerais: 
A avaliación deseñarase baixo os criterios básicos de:
 Globalidade, a valoración da aprendizaxe basearase conxuntamente no grao de adquisición das competencias clave
e no logro dos obxectivos.
Continuidade, deberá realizarse ao longo de todo o proceso educativo.
Carácter  formativo,  xa que a información obtida deberá permitir  adaptar  e  mellorar  o  proceso de ensinanza-
aprendizaxe ás necesidades de cada alumno/a.
Carácter competencial: Todos os procesos avaliativos deberán integrar contidos sobre os que traballar con procesos
mentais e contextos de aplicación ( é dicir, deben ser recoñecibles e aplicables na súa realidade cotidiana).
Referentes para avaliar:
Para avaliar tanto o grao de adquisición das Competencias Clave como o logro dos Obxectivos das diferentes áreas e
ámbitos, os referentes serán os Criterios de Avaliación recollidos no anexo II do Decreto 155/2022.
Técnicas e instrumentos de avaliación:
Utilizaranse  técnicas  e  instrumentos  de  avaliación  variados  que  permitan  aos  alumnos  e  alumnas  utilizar
diversas formas de acción e expresión, de xeito que se adapten ás diferentes intelixencias, destrezas e características
emocionais e académicas do alumnado, garantindo así a igualdade de oportunidades á hora de afrontar os procesos
avaliativos.
Avaliación das Competencias Clave:
A avaliación das Competencias Clave debe estar integrada coa avaliación de cada unha das áreas, pois os Criterios de
Avaliación de cada área están relacionados cos Obxectivos da mesma, ao tempo que estes a través dos descritores
recollidos no perfil de saída o están coas Competencias Clave.
Os  resultados  da  avaliación  das  Competencias  Clave  expresaranse  nos  mesmos termos  que a  avaliación  das
áreas.                                             (IN 1,2,3,4 - SU 5 - BE 6 -   NT 7,8 - SB 9,10 ).
Avaliación da práctica docente:
Nas programacións didácticas estableceranse indicadores de logro para avaliar o proceso de ensino e a práctica
docente que serán o referente principal para realizar o seguimento das propias programacións.
Criterios para a promoción:
A promoción será automática no primeiro curso de cada ciclo. 
Rematado o segundo curso de cada ciclo o equipo docente poderá acordar a permanencia un ano máis no mesmo,
unha vez oídos os pais, nais ou titores legais e como máximo unha vez durante a etapa.
A permanencia un ano máis no mesmo curso será unha medida extraordinaria que só se tomará tras agotar as
medidas ordinarias existentes que deberán ser aplicadas de maneira individualizada e adaptada ao alumno/a en
cuestión para atender o desfasamento curricular ou as dificultades de aprendizaxe que presente.                                 
                                                                                                                                                                                                                              Sónese caso e se o equipo docente, co asesoramento da Xefa do Departamento de Orientación, considera que a
permanencia do alumno/a un ano máis no curso é a decisión máis adecuada para favorecer o seu desenvolvemento,
poderá levarse a cabo dita medida. Nese caso o equipo docente, baixo a coordinación do titor/a, elaborará un Plan
específico de reforzo para que nese ano de permanencia o alumno/a poida alcanzar o grao de adquisición das
Competencias Clave correspondentes. 
O alumnado que promocione con algunha área ou ámbito con cualificación negativa recibirá os apoios necesarios
para recuperar as aprendizaxes non alcanzadas o ano anterior.
Información da avaliación:
Os titores/as e o resto do profesorado manterá unha comunicación fluída co alumnado e cos seus pais,nais e titores
legais en todo o relativo ao proceso de aprendizaxe. A información sobre a avaliación trasladarase ás familias polo
menos unha vez por trimestre nun informe que recollerá os progresos  do alumno/a no proceso de aprendizaxe e as

cualificacións nas áreas.
Para  garantir  o  dereito  do  alumnado  a  unha  avaliación  obxectiva,  as  programacións  didácticas  e  as  propias
concrecións curriculares serán públicas e estarán colgadas na páxina web do centro.
Os pais, nais e titores legais poderán pedir calquera información que precisen aos titores/as ou a calquera profesor/a
solicitando a correspondente titoría. Así mesmo, para aclaracións puntuais poderán utilizar o correo electrónico
habilitado a tal efecto ou o sistema Abalar.
Revisión das cualificacións:
Ante o profesorado: Os pais, nais ou titores legais que non estean de acordo coas cualificacións ou decisións de
promoción poderán solicitar as pertinentes aclaracións ao titor/a ou ao profesorado.
Ante a dirección do centro: En caso de que persista o desacordo poderán solicitar por escrito á dirección do centro a
revisión da devandita cualificación, no prazo de dous días hábiles desde que se produciu a comunicación. Dita
solicitude trasladarase ao titor/a e nun prazo de dous días o equipo docente reunirase para revisar a cualificación e
elaborará o correspondente informe ratificar ou modificar a decisión anterior.    Neste proceso de revisión teranse en
conta a adecuación dos criterios de avaliación e dos contidos sobre os que se levou a cabo a avaliación e dos
procedementos e instrumentos de avaliación aplicados, así como a correcta aplicación dos criterios de cualificación
establecidos na programación didáctica.                                                                                                                           
                                                                                                   C o neste informe a dirección do centro emitirá resolución razoada ratificando ou modificando a cualificación revisada o
que se comunicará por escrito aos recurrentes.
Ante a Xefatura Territorial:  Se tras o proceso de revisión persiste o desacordo, o pai,  nai  ou titor legal poderá
presentar por escrito á dirección do centro unha reclamación ante a Xefatura Territorial no prazo de dous días hábiles
que o centro remitirá á mesma. No prazo de 15 días a Xefatura emitirá resolución motivada, que se trasladará de
forma inmediata á dirección do centro para a súa aplicación e comunicación á persoa interesada.

k) Os criterios xerais do outorgamento de matrículas de honra, de ser o caso

A Orde do 26 de maio de 2023 que desenvolve o Decreto 155/2022 polo que se establece o currículo en Educación
Primaria e se regula a avaliación, non contempla criterios de concesión de matrículas de honra para esta etapa.

l) As decisións e criterios xerais para a elaboración e avaliación das programacións didácticas

Os criterios  e  medidas que se aplicarán para elaboración e  avaliación das programacións didácticas  serán os
seguintes:
A/ Criterios e medidas para a elaboración das programacións:
-  Que  todos  os  ámbitos  e  aspectos  das  mesmas  estén  en  consonancia  coa  lexislación  educativa  en  vigor,
particularmente co recollido nos currículos das etapas que se imparten no centro. 
- Que todos os aspectos e ámbitos das mesmas sexan acordes co Proxecto Educativo e moi especialmente coas
Concrecións Curriculares do centro.
- Que se teñan en conta as caracterísiticas e circunstancias tanto do centro como do grupo, a efectos de que as
programacións sexan realistas e contextualizadas.
- Que posúan un enfoque competencial, de xeito que os obxectivos previstos conduzan a acadar a capacidade de
afrontar exitosamente os retos e necesidades reais da sociedade na que vive o alumnado.
- Que sexan integradoras, contemplándose na súa elaboración, especialmente no referido ás metodoloxías e ás
actividades,  o Deseño Universal  de Aprendizaxe (DUA),  que permita a todo o alumnado estar en igualdade de
oportunidades para aprender, proporcionándolles múltiples formas de motivación (que axuden a manter o esforzo, a
persistencia e favorezan a autorregulación), de representación (que presente múltiples alternativas para a percepción
e a comprensión) e de expresión (promovendo diferentes modos de comunicación e acción e favorecendo o uso de
estratexias).
B/ Criterios e medidas para a avaliación das programacións:
- As programacións deberán ser revisadas polos equipos docentes cantas veces sexa necesario ao longo do curso, e
en calquera caso polo menos cada mes, para comprobar se todo o previsto nas mesmas vaise cumprindo e ,se fora o
caso, adaptalas ao ritmo e evolución reais do grupo e ás necesidades que vaian xurdindo ao longo do curso escolar.
Previamente, ao inicio do curso, os Coordinadores de Ciclo primeiro e o Equipo Directivo despois, comprobarán que as
programacións se adaptan á lexislación e demais normativa vixente en materia educativa, así como ás Concrecións
Curriculares do centro.

m) Os criterios para a participación do centro en proxectos, plans e programas

Os criterios xerais para a elección e participación do centro en plans, proxectos e programas serán os seguintes:
1 Que os referidos plans e programas permitan dar cumprimento aos principios pedagóxicos e fins educativos do
centro recollidos no Proxecto Educativo.
2 Que se adapten ás necesidades do centro en cada momento.
3 Que conten co apoio maioritario do Claustro e Consello Escolar, se é o caso.
4 Que perfeccionen e completen a oferta educativa do centro en busca da excelencia académica
5 Que sexan motivadoras para o alumnado.
6 Que permitan mellorar a resposta aos retos continuamente en evolución da sociedade actual.
7 Se adapten á Axenda 2030 da ONU de Desenvolvemento Sustentable.

n) O procedemento para a revisión, avaliación e modificación da concreción curricular

As Concrecións Curriculares do centro, estarán nun proceso de revisión e avaliación permanente para adaptalas a
todos os cambios e novidades normativas que se produzan e que afecten á organización e a práctica educativas no
ámbito curricular. Tamén poderán ser modificadas en calquera momento no que se considere que, dentro do marco
normativo establecido, deba facerse algún cambio ou especificación que permita mellorar a práctica educativa do
centro. En calquera caso e como mínimo, cada ano e sempre antes de comezo do novo curso, farase unha revisión e
avaliación das mesmas.
Procedemento:
O procedemento para levar a cabo estas revisións será o seguinte:
As revisións por cambios normativos serán efectuadas de oficio polo Equipo Directivo e presentadas á CCP para a súa
discusión e confirmación, para ser finalmente aprobadas polo Claustro. Desta aprobación se dará posteriormente
conta ao Consello Escolar na primeira sesión que celebre tras dita aprobación.
As revisións por necesidades de mellora na práxis educativa do centro, deberán ser propostas pola CCP ou polo
Equipo Directivo. Tras ser debatidas e acordadas na referida CCP e co visto e prace do Equipo Directivo, seguirán o
mesmo proceso de aprobación no Claustro e información ao Consello escolar. 

o) Outros apartados

1. PROGRAMAS PROPIOS DO CENTRO DE DESENVOLVEMENTO PEDAGÓXICO E MELLORA DA PRÁCTICA
DOCENTE.

O centro posúe un Plan de Transición da etapa de Infantil á etapa de Primaria  e un Programa de traballo para a
impartición dos Ámbitos Lingüísticos, cuxo obxectivo é desenvolver e mellorar a práctica educativa nos seguintes
aspectos:
Plan de Transición da etapa de Infantil á etapa de Primaria: Establece medidas que favorecen a progresividade nesta
transición e facilitan ao alumnado o paso de 6º Infantil a 1º de Primaria,a nivel académico e emocional.
Programa de traballo para o agrupamento do Ámbito Lingüístico: O programa pretende ser unha ferramenta que dote
de coherencia e dunhas bases metodolóxicas comúns a impartición do ámbito da lingua galega e a lingua castelá.
 

2. TEMPO DIARIO DE LECTURA

O centro ten establecida " A Hora de Ler". Trátase dun tempo diario de lectura simultánea en todo o centro. Así, á
volta do recreo, entre as 12 e as 12:20, en todas as aulas de Infantil e Primaria do colexio adícanse estes 20 minutos
a traballar o hábito e as destrezas lectoras, así como a oratoria, seguindo un Plan de desenvolvemento da Hora de
Ler elaborado por cada titor/a. Así mesmo, neste tempo lévase a cabo tamén o préstamo de libros da Biblioteca
escolar ao alumnado..

3. DISTRIBUCIÓN DE ÁREAS  IMPARTIDAS EN LINGUA GALEGA E LINGUA CASTELÁ NAS ETAPAS DE
PRIMARIA E INFANTIL

PRIMARIA
En galego (en todos os cursos):  Lingua Galega,  Ciencias Naturais,  Ciencias Sociais, Música,  Relixión,  Proxecto
Competencial e Valores Cívicos.
En castelán (en todos os cursos): Lingua Castelá, Matemáticas, Plástica (nos cursos non plurilingües) e Educación
Física.
 
INFANTIL:
Uso xeral da lingua materna predominante e velarase pola adquisición da outra lingua oficial.

